
lo & leduc

Es sy nid mini Sätz
Sy nid mini Wort
Es sy nid mini Händ
Es isch nid mi Chopf
Es isch nid mis Bild
O nid mini Gschicht
Aber was es isch
Sägeni dir nid

Du weisch scho
Wieni heisse
U woni wohn
Wän i kenn
Wän i gärn würd, sowieso
Was i suech
Was i wott
No bevoris wott
Woni bi

Woni bi gsy sowieso
Wän i lieb
Wenn i trinke
U wenn i lach
Wenn i briegge
Wäm i alütte i dr Nacht
Wenn i schlaf
Vo was i tröim
U wenn i verwach
Was i schrib
Was i nid schick
Woni gschribe ha

Aber i gseh öpis
Wo du nid gsesch

I weiss öpis
Wo du nid weisch

Es sy nid mini Sätz
Sy nid mini Wort
Es sy nid mini Händ
Es isch nid mi Chopf
Es isch nid mis Bild
O nid mini Gschicht
Aber was es isch
Sägeni dir nid

I ha dir
Mini Händ gä
Sitdäm sy mini zäh
Fingerprints bi dir gspicheret
Sit i di ha agluegt
Hesch du iz o mi Iris-Scan
O weni nüm läb witerhin
Alles wo i vergässe ha
Weisch du no
Alles wo i verlore ha
Hesch du no
U wes mi nümme git



Gits di immer no
U wüus di geng no git
Gits mi immer no

Aber i gseh öpis
Wo du nid gsesch
I weiss öpis
Wo du nid weisch

Es sy nid mini Sätz
Sy nid mini Wort
Es sy nid mini Händ
Es isch nid mi Chopf
Es isch nid mis Bild
O nid mini Gschicht
Aber was es isch
Sägeni dir nid

I weiss öpis wo du nid weisch
I weiss öpis wo du nid weisch
Irgendwo zwüsche Null u Eis
Isch es zwüschedüre gheit
Irgendwo zwüsche Null u Eis
Irgendwo ir Unändlechkeit
I weiss öpis
Wo du nid weisch

Es sy nid mini Sätz
Sy nid mini Wort
Es sy nid mini Händ
Es isch nid mi Chopf
Es isch nid mis Bild
O nid mini Gschicht
Aber was es isch
Sägeni dir nid

Aber was es isch
Sägeni dir nid
Nei nei
Niemals
Aber was es isch
Sägeni dir nid
Nei nei
Niemals
Aber was es isch
Sägeni dir nid
Nei nei
Niemals
Aber was es isch
Sägeni dir nid

